
English for Science & Technology 1 Kupasan Mutu Jawapan SPM 2014 

 
INSTRUMEN PENTAKSIRAN 

Kod Mata Pelajaran  :  6355/1  
Bentuk Ujian  :  Struktur/Esei 
Markah Penuh  :  50 markah 
Masa   :  1 jam 15 minit 

 

REKABENTUK INSTRUMEN PENTAKSIRAN 

Kertas English For Science & Technology 6355/1 mengandungi dua bahagian: Bahagian 

A dan Bahagian B. 

Bahagian A mengandungi dua soalan pemindahan maklumat.  Calon dikehendaki 

membaca dua buah petikan dan memindahkan maklumat dalam petikan tersebut untuk 

menjawab soalan yang berbentuk  susunan grafik.  Masa yang dicadangkan ialah 30 

minit bagi kedua-dua soalan di Bahagian A. 

Bahagian B mengandungi satu soalan esei.  Calon dikehendaki menulis  satu laporan 

berpandukan semua isi kandungan yang diberikan dalam soalan. Laporan yang 

dihasilkan mestilah tidak kurang daripada 200 patah perkataan.  Soalan dalam bahagian 

ini adalah berasaskan kandungan sains dan teknologi seperti di dalam sukatan pelajaran 

English For Science & Technology (EST).  Calon dikehendaki menggunakan semua isi 

kandungan yang telah diberikan dan membuat huraian berdasarkan pengetahuan yang 

sedia ada.  Calon juga dikehendaki memberikan maklumat tambahan berkaitan dengan 

topik yang diuji  bagi mengukuhkan huraian jawapan mereka.  Masa yang diperuntukkan 

bagi menjawab soalan bahagian ini ialah 45 minit.   

Calon diperuntukkan masa satu jam lima belas minit untuk menjawab keseluruhan 

Bahagian A dan B. 

 

PRESTASI KESELURUHAN 

Jawapan calon menggambarkan prestasi yang cemerlang di mana  calon mampu 

memindahkan maklumat dengan tepat  pada  Bahagian A.  Mereka dapat memahami 

petikan dan memindahkan maklumat berdasarkan kehendak soalan.  Namun, masih ada 

jawapan calon yang tidak lengkap seperti kehendak jawapan kerana kurang memahami 

petikan atau kurang mahir memindahkan maklumat mengikut kehendak soalan.   

PRESTASI MENGIKUT KUMPULAN CALON 

Kumpulan Tinggi 

Bahagian A  

Jawapan calon menunjukkan calon amat berkemahiran memindahkan maklumat 

daripada petikan dengan efektif dan menepati kehendak soalan. Ini  dapat dikesan 

melalui jawapan calon yang tepat dan padat.  Calon memahami petikan dan dapat 

memilih maklumat yang diperlukan untuk mengisi susunan grafik yang disediakan.  

Secara keseluruhan, jawapan calon menggambarkan bahawa calon memahami secara 

mendalam kehendak soalan dan dapat memberikan jawapan yang tepat.  

 

Bahagian B  

Jawapan calon  mengambarkan calon dapat menghasilkan laporan yang cemerlang. 

Laporan yang dihasilkan oleh calon mencerminkan penguasaan terminologi Sains dan 

Teknologi yang baik dan penggunaan perbendaharaan kata yang luas dan tepat yang 

berkaitan dengan “plastic” dan “glass”. Jawapan calon juga menunjukkan kemampuan 

mereka membina pelbagai struktur ayat yang berkesan dalam mengemukakan huraian.  

Mereka juga dapat memberikan idea yang relevan beserta contoh yang sesuai.  Laporan 

yang dihasilkan oleh calon menggunakan gaya bahasa standard atau formal. Jawapan 

calon juga mempamerkan kemahiran berfikir aras tinggi (KBAT) dalam menghuraikan isi 

kandungan yang telah diberikan yang disokong oleh maklumat tambahan yang efisien 

dan menyakinkan.  Kebanyakan calon dalam kumpulan ini berjaya menulis laporan yang 

melebihi daripada 500 patah perkataan.    

 

 

Kumpulan Sederhana 

Bahagian A  

Jawapan calon kumpulan ini masih menepati kehendak soalan.  Mutu jawapan masih 

pada tahap yang memuaskan walaupun terdapat jawapan yang  kurang tepat. 

Namun begitu, terdapat jawapan calon yang kurang menepati kehendak soalan.  

Jawapan yang dikemukakan oleh segelintir calon kurang relevan dengan kehendak 

soalan. 

Bahagian B  

Secara keseluruhannya, laporan yang dihasilkan oleh calon adalah kurang berkesan dari 

aspek huraian dan maklumat tambahan.  Laporan yang dihasilkan adalah kurang tepat 

dan tidak mencapai standard seperti yang diharapkan dalam menghuraikan isi 

kandungan yang telah diberikan.  Penguasaan bahasa pada peringkat ini masih kurang 

memuaskan.  Ini jelas ternyata dari segi kurangnya penggunaan istilah sains dan 

teknologi serta pengetahuan calon  terhadap topik yang diuji dalam soalan. 

Kumpulan Rendah 

Bahagian B  

Secara keseluruhannya, jawapan calon tidak menepati kehendak soalan.  Calon tidak 

mempunyai kemahiran menulis laporan.  Penguasaan kosa kata calon amat lemah  dan 

penggunaan bahasa juga adalah kurang tepat. Laporan calon juga menunjukkan 

kurangnya pemahaman terhadap kehendak soalan yang menyebabkan mereka gagal 

menghuraikan isi.  Hal ini disebabkan oleh kurangnya pengetahuan mengenai topik yang 

diuji dalam soalan. Terdapat juga laporan calon yang menggunakan bahasa kurang 

formal seperti ‘bahasa sms’ dan struktur ayat yang pendek. Laporan calon juga jelas 

mempamerkan kesalahan tatabahasa seperti tanda bacaan, imbuhan, pemilihan diksi 

dan penggunaan kosa kata yang tidak tepat.  Terdapat juga laporan calon yang tidak 

difahami kerana struktur ayat tidak jelas dan penghuraian yang tidak relevan. Terdapat 

juga laporan calon yang dihasilkan tanpa perenggan dan hanya menyalin semula isi 

kandungan yang diberikan dalam soalan. Kesimpulannya, ini menggambarkan 

kelemahan dari segi penulisan laporan. 

PRESTASI TERPERINCI 

SECTION A –QUESTION 1 

Calon dikehendaki memindahkan maklumat daripada petikan untuk melengkapkan 

susunan grafik yang diberikan. Calon perlu melengkapkan Aliran Transformasi Tenaga 

pada ‘roller coaster’. 

Jawapan calon cemerlang memaparkan kefahaman petikan dan mampu memindahkan 

maklumat yang dikehendaki dengan tepat.  Mereka mampu melengkapkan carta aliran 

susunan grafik mengenai Transformasi Tenaga ‘Roller Coaster’ dari permulaan,  

di puncak, pada ‘drop’ pertama dan semasa melalui ‘loops’ dengan tepat.   

Jawapan calon sederhana menunjukkan pemahaman petikan serta pemindahan 

maklumat yang kurang tepat.  Mereka kurang mampu melengkapkan carta aliran 

susunan grafik mengenai Transformasi Tenaga ‘Roller Coaster’ dari permulaan,  

di puncak, pada ‘drop’ pertama dan semasa melalui ‘loops’ dengan tepat.   

SECTION A – QUESTION 2 

Calon dikehendaki memahami petikan yang diberikan dan memindahkan maklumat 

dengan tepat. Mereka dikehendaki menyenaraikan kebaikan, prosedur pembedahan 

serta penggunaan peralatan  semasa pembedahan robotik.  

Jawapan calon menunjukkan bahawa calon memahami kandungan  petikan dan telah 

membuat pemindahan maklumat dengan tepat mengenai kebaikan, prosedur dan 

penggunaan peralatan  dalam pembedahan robotik. 



English for Science & Technology 11 Kupasan Mutu Jawapan SPM 2014 

 

Jawapan calon menunjukkan bahawa kebanyakan calon mampu menyenaraikan  

kebaikan pembedahan robotik, namun gagal menyenaraikan prosedur dan penggunaan 

peralatan dengan tepat. Ini menggambarkan kelemahan jawapan calon dalam 

memahami petikan dan memindahkan maklumat. 

SECTION B 

 

Calon dikehendaki membuat satu laporan berpandukan beberapa maklumat yang diberi.  

Panjang laporan mestilah tidak kurang daripada 200 patah perkataan.  Masa yang 

dicadangkan bagi menjawab soalan ini ialah 45 minit.  Soalan ini berasaskan sains dan 

teknologi.  Soalan ini berformat laporan berbentuk cadangan dan calon dikehendaki 

menggunakan semua isi kandungan yang telah diberikan dan membuat perbandingan 

serta huraian kepada setiap isi kandungan.  Calon juga dikehendaki memberi maklumat 

tambahan yang berkaitan dengan tajuk laporan.  Calon mampu menulis laporan dengan 

menggunakan tatabahasa yang sempurna, struktur ayat yang baik dan terminologi sains 

dan teknologi yang tepat. 

English for Science & Technology 16 Kupasan Mutu Jawapan SPM 2014 

Jawapan calon yang cemerlang merangkumi perbandingan secara terperinci di antara isi 

kandungan plastic dan glass. Susunan struktur jawapan calon mengandungi huraian 

berserta contoh-contoh yang relevan. Jawapan calon juga mengandungi huraian secara 

spesifik yang meliputi ciri-ciri saintifik antara plastic dan glass. Jawapan calon juga 

memaparkan kemampuan mengolah isi kandungan yang diberikan pada soalan. 

Jawapan calon juga merangkumi justifikasi dan membuat pilihan yang tepat antara 

plastic dan glass sebagai bahan yang sesuai digunakan untuk membuat bekas air.  Dari 

segi bahasa pula, jawapan calon menunjukkan kepelbagaian struktur ayat tanpa 

kesalahan tatabahasa yang serius.  

Jawapan calon sederhana hanya menghuraikan sebahagian daripada isi kandungan 

yang diberikan dalam soalan. Jawapan calon juga menunjukkan kebolehan mengolah 

maklumat tambahan yang berkaitan isi kandungan pada tahap yang memuaskan sahaja. 

Dari segi bahasa, penyusunan idea calon dan penggunaan terminologi saintifik dan 

teknologi adalah pada tahap memuaskan. Penguasaan tatabahasa pula adalah pada 

tahap sederhana. 

Penerangan jawapan calon lemah adalah sangat terhad dari aspek kebolehan 

menjelaskan isi kandungan serta penghuraiannya. Maklumat tambahan berkaitan isi 

kandungan adalah sangat minima. Penggunaan bahasa adalah lemah dari segi 

tatabahasa serta struktur ayat. Jawapan calon juga menggambarkan kurangnya 

penguasaan terminologi saintifik. 

SARANAN KEPADA CALON 

1. Memperbanyakkan bahan bacaan yang berkaitan dengan sains dan teknologi 

untuk meningkatkan kosa kata. 

2. Peka terhadap isu semasa yang berkaitan dengan sains dan teknologi. 

3. Calon perlu mengaitkan  contoh yang spesifik berasaskan sains dan teknologi 

dalam laporan. 

4. Calon perlu menguasai kemahiran membuat huraian yang tepat, relevan dan 

pelbagai yang mencakupi kehendak soalan.  

5. Calon perlu berikan maklumat tambahan dengan fakta yang tepat bagi 

menghasilkan laporan yang lebih mantap . 

6. Calon perlu teliti dan memahami petikan dalam  Bahagian A agar jawapan calon 

tepat dan memenuhi kehendak soalan. 

SARANAN KEPADA GURU 

1. Menambahkan bilangan latihan yang efektif agar pelajar didedahkan dengan 

kepelbagaian soalan. 

2. Melaksanakan perbincangan antara guru dan pelajar bagi meningkatkan 

kemahiran menulis laporan yang lebih berkualiti. 

3. Mempelbagaikan sumber bahan bacaan dan rujukan bagi meningkatkan 

pengetahuan am berkaitan sains dan teknologi. 

4. Menitikberatkan kaedah pengajaran dan pembelajaran dengan memberi 

penekanan terhadap huraian isi kandungan yang berkaitan dengan topik. 

5. Mempelbagaikan Bahan Bantu Mengajar (BBM) yang boleh diperolehi dari 

majalah, suratkhabar dan internet. 

6. Merujuk kepada guru-guru Biologi, Kimia dan Fizik bagi mendapatkan 

penambahan informasi berkaitan sains dan teknologi. 

